AFRIKAANS

Aai, Aai, die 

witborskraai!
Aai, aai, die witborskraai!

Hiervandaan na Mosselbaai!

Oompie wil na Tannie vry;

Tannie trek haar neus opsy.

Aai, aai die Witborskraai!

Hiervandaan na Mosselbaai!

Hoog gevlieg en laag geswaai, 

By die groot see omgedraai.

Môre Oompie, môre Tannie

Môre Oompie, môre Tannie,

Waar is Sannie dan?

Sannie het gaan water haal 

daar onder by die dam.

Ja, Oompie, ja, môre gaan ons trou!

Ja, Oompie, ja, môre gaan ons trou!

Rokkie het ‘n skeurtjie in;

die jonkman kyk daarna.

Die jonkman vra 

om met Sannie te trou 

en skaamrig sê sy ‘Ja’.

Ja, Oompie, ja, môre gaan ons trou!

Ja, Oompie, ja, môre gaan ons trou!

Eenjies, Eendjies

Eendjies, eendjies

Daar in ‘n ry.

Een, twee, drie, vier

Stap hul verby.

Links, regs, links, regs,

Kyk hoe mak!

Reguit dam toe…

Kwak, kwak kwak!

Wielie Walie

Wielie Wielie Walie

Die aap sit op die balie.

Tjoef! Tjaf! Val hy af.

Wielie Wielie Walie.

Daar kom die Alibama

Daar kom die Alibama,

die Alibama, die kom oor die see.

Daar kom die Alibama,

die Alibama, die kom oor die see.

Nooi, nooi, die rietkooi, nooi,

die rietkooi is gemaak,

die rietkooi is vir my gemaak 

om daarop te slaap. 

Die Alibama, die Alibama,

Die Alibama kom oor die see.

Die Alibama, die Alibama,

Die Alibama kom oor die see

.

Vingerspeletjie
Duimpie,

Duimpie se maat,

Langeraad,

Fielafooi, 

Pieps in die kooi!

Perdjie

Hop, hop, hop!

Hop my perdjie, hop!

(Baba sit en “perdry” op jou skoot)

Oor die klippe, oor die slote,

Trap versigtig met jou pote!

(Baba val kamma deur jou bene)

Altyd op galop!

Hop my perdjie, hop!

Apie

Daar’s ‘n apie op ‘n stokkie

voor my ma se agterdeur,

daar’s ‘n gaatjie in sy broekie

en sy stertjie loer daardeur.

Kaatjie
Kaatjie, Kaatjie

Kekkelbek,

val van die trap 

en breek jou nek.

Suikerbossie

Suikerbossie, ‘k wil jou hê,

Suikerbossie, ‘k wil jou hê,

Suikerbossie, ‘k wil jou hê,

Wat sal jou mamma daarvan sê?

Dan loop ons so onder deur die maan,

Dan loop ons so onder deur die maan,

Dan loop ons so onder deur die maan,

Ek en my Suikerbossie saam!

Sy kan nie kos kook nie, 

haar kos is rou;

Sy kan nie tee maak nie,

haar tee is flou;

Sy kan nie brood bak nie, 

dis als verbrou;

Tog wag ek, Suikerbossie, 

net vir jou.

Suikerbossie, ‘k wil jou hê,

Suikerbossie, ‘k wil jou hê,

Suikerbossie, ‘k wil jou hê,

Wat sal jou mamma daarvan sê?
Treinry

Sakke, pakke,

sout en peper;

gee my stoom

dan loop ek beter!

Vingerspeletjie

Duimpie,

Duimpie se maat,

Langeraad,

Fielafooi, 

Pieps in die kooi!

Siembamba

Siembamba,

Mamma se kindjie.

Siembamba,

Mamma se kindjie

Draai sy nek om,

Gooi hom in die sloot,

Trap op sy kop

Dan is hy dood.

Spel met gesiggie

Stap om die huisie (x2)

(Beweeg jou vinger al om sy gesig)

Loer by diè venster in

(Vee een van sy oë met jou vinger toe)

Loer by diè venster in

(Vee die ander oog toe)

Klop aan die deurtjie

(Klop liggies op sy voorkop)

Draai die deurknop

(Draai kamma aan die punt van sy neus)

Daar’s al die mense!

(Speel met jou vinger op sy mond om hom aan te moedig om dit oop te maak en te lag.) 

Ek soek na my Dina

Ek soek na my Dina, 

my Dina, my Dina

Ek soek na my Dina, 

die Dina van my.

O, hier is my Dina, 

my Dina, my Dina;

O, hier is my Dina, 

die Dina van my.

Vat jou goed en trek, Ferreira!

Vat jou goed en trek, Ferreira!

Vat jou goed en trek.

Agter die bos is ‘n kompie perde

Vat jou goed en trek.

Swaar dra, al aan die een kant,

Swaar dra, al aan die een kant,

Swaar dra, al aan die een kant,

Vat jou goed en trek!

Ek is ‘n kindjie

Ek is ‘n kindjie

klein en teer,

maak my hartjie

rein, o Heer,

dat niemand 

daarin woon nie

as U alleen, o Heer.

Baba Swartskaap

Baba Swartskaap, het jy baie wol?

Ja Baas, Ja Baas, drie sakke vol.

Een vir die nooi en een vir die baas

En een vir die seuntjie wat so raas op die plaas!
Tant Hessie se Witperd

Kyk, hoe ry tant Hessie se witperd,

Hessie se witperd,

Hessie se witperd!

Kyk, hoe ry tant Hessie se witperd;

Hessie se witperd bo!

Julle maak verniet

tant Hessie se witperd sleg;

tant Hessie se witperd

maak die hele wêreld reg.

O, kyk hoe ry tant Hessie se witperd,

Hessie se witperd,

Hessie se witperd!

Kyk, hoe ry tant Hessie se witperd;

Hessie se witperd bo!

Solank as die rietjie

Solank as die rietjie in die water lê,

in die water lê, in die water lê,

solank as die rietjie in die water lê,

blommetjie, gedenk aan my.

En ek vat haar om haar nekkie,

soen haar op haar bekkie,

blommetjie, gedenk aan my.

Ek vat haar aan haar handjie,

lei haar om die rantjie,

blommetjie, gedenk aan my.

My hartjie, my liefie

My hartjie, my liefie, die son sak weg,

die son sak weg, die son sak weg.

My hartjie, my liefie, die son sak weg

daar onder by die blouberge.

En ek wil, ek wil, ek wil na die nooientjie gaan vry;

sy is so mooi en so liefies vir my.

En ek wil, ek wil, ek wil na die nooientjie gaan vry;

daar onder by die blou berge.

Bokkie

Die trane die rol oor jou, Bokkie,

die trane die rol oor jou, Bokkie.

Daar waar die son 

en die maan ondergaan,

Bokkie ons moet huis toe gaan.

Nee, nee, nee, my Dolla, nee! 

Nee, nee, nee, my Dolla, nee!

Ek lol nie met ‘n loskop-Dolla nie.

Rokkies wou sy dra

Rokkies wou sy dra,

maar niemand kyk daarna,

en almal staan verslae

oor sy die rokkies dra.

Oom Jannie se naam is Goggabie,

Goggabie, Goggabie.

Oom Jannie se naam is Goggabie,

Mooi is sy, nie lelik nie!

My Sarie Marais
My Sarie Marais is so ver van my hart,

ek hoop om haar weer te sien.

Sy het in die wyk van die Mooirivier gewoon,

nog voor die oorlog het begin.

O, bring my terug na die ou Transvaal,

daar waar my Sarie woon.

Daar onder in die mielies by die groen doringboom,

daar woon my Sarie Marais,

daar onder in die mielies by die groen doringboom,

daar woon my Sarie Marais.

Ek was so bang dat die Kakies my sou vang

en ver oor die see wegstuur;

Toe vlug ek na die kant van die Upington se sand,

daar onder langs die Grootrivier.

Herhaal: O bring my terug …

Ver in die wêreld, Kittie

Ver in die wêreld, Kittie, Kittie, Kittie!

Ver in die wêreld Kittie!

Kittie oor die see.

Sy laat haar draai,

en sy laat haar swaai,

maar sy laat haar nie verraai;

sy laat haar draai,

en sy laat haar swaai,

maar sy laat haar nie verraai.

Kiepie, Kiepie

Kiepie, Kiepie, kom tog gou,

hier is lekker kos vir jou.

Maar dan moet jy my eers sê

waar jy tog jou eiers lê.

Die Oukraal-liedjie

Jy met jou mandolientjie,

ek met my bandolientjie,

sing ons die Oukraal-liedjie saam;

sing ons van waterstrome,

slange en olienhoutbome 

en ‘n ribbok 

wat daar teen die rantjie staan.

Ons sing, ons speel

van die Oukraal wat ons nooit nie 

sal verveel, sal verveel. 

Jy met jou mandolietjie,

ek met my bandolientjie,

sing ons die Oukraal-liedjie saam.

Die Blink Vosperd

O, ek het ‘n perd,

‘n blink vosperd

met ‘n splinternuwe saal;

en ek klim op my perd, 

my blink vosperd, 

en ek kom om jou te haal.

Want jy het gesê 

as ek jou wil hê 

dan moet ek jou kom haal

op ‘n mooi ry-perd,

‘n blink vosperd 

met ‘n splinternuwe saal;

op ‘n mooi ry-perd,

‘n blink vosperd 

met ‘n splinternuwe saal.

Diereklanke
‘Miaau-miaau,’ sê die kat,

‘Woef-woef,’ sê die hond,

‘Moo-moo,’ sê die koei

en jaag haar kalfie rond.

‘Og-og,’ sê die vark,

‘Mê-mê,’ sê die lam,

“Kwaak-kwaak,’ sê die eend

daar onder by die dam. 

‘Hie-hô,’ sê die donkie,

‘Boggom’ sê die aap,

‘Twiet-twiet,’ sê die voëltjie

net voordat hy gaan slaap.

‘Kê-kê,’ sê die henne,

‘Koe-ke-doe-del-

doe-del-doo!’

So kraai die stoute haantjie.

Wat raas die haantjie so!

Poppetroue

Antjie is so besig,

haar poppe trou vandag.

Miemie dra ‘n sluier,

haar blomme lê en wag.

Ou Kewpie is die strooijonker

en Boet die predikant,

en Brombeer is die bruidegom – 

die beste in die land.

Trippe Trappe Trone

 (Gediggie)

Trippe trappe trone,

varkies in die bone,

koetjies in die klawer,

perdjies in die hawer,

eendjies op die waterplas

gansies in die groene gras.

Ek wens dat kindjie groter was

om al die diertjies op te pas.

Vissies

Vissies wat na kossies soek,

Pappie vang hul aan die hoek,

Mammie braai hul in die pan,

en Boetie eet daar heerlik van.

Eseltjie ry
Kapoete, kapoete, kapat,

die eseltjie ry na die stad.

Hy pluk aan sy toompie

en sukkel met oompie

en trek sy twee lang ore plat.

Kapoete, kapoete, kapout,

maar kyk so ‘n esel is stout!

Toe, roer jou, Jandooi,

loop vinnig, loop mooi,

en klaps! kom ‘n raps op die boud!

Kapoete, kapoete, kapat,

maar nou laat so ‘n eseltjie spat.

Dit spring en dit skop,

en dit wip agterop,

en oompie lê plat in die pad!

Kiepie, Kiepie

Kiepie, Kiepie, kom tog gou,

hier is lekker kos vir jou.

Maar dan moet jy my eers sê

waar jy tog jou eiers lê.

Vanaand gaan die kêrels koring sny!
Vanaand gaan die kêrels 

koring sny, koring sny!

En vanaand gaan die kêrels 

koring sny, koring sny!

My geliefde hang aan die bos,

My geliefde hang aan die bos,

my geliefde hang aan die 

bitterbessiebos!

Kanniedood-liedjie

Hier’s ek weer,

hier’s ek weer

met my kapkar 

voor jou deur

ek wil jou hê,

en ek sal jou kry,

ek wil jou hê,

en ek sal jou kry.

Al slaan jou ma my drie maal op my kop,

dan staan ek op, 

en dan kom ek weer.

Hier’s ek weer …

Hansie Slim (tradisioneel)

Hansie slim, berg wil klim,

in die wye wêreld in.

Stok en hoed pas hom goed,

hy is vol van moed.

Maar die die moederhart voel seer

Hans is in die huis nie meer

Hoor nou net, moeder sug…

Hardloop gou-gou terug.

